
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M
PËR
ZBATIMIN E NUMËRIMIT ME DORË TË VOTAVE NË ZONË ZGJEDHORE QARKU FIER NË ZGJEDHJET PËR KUVENDIN TË DATËS 23.06.2013

Komisioni Qendror i Zgjedhjeve në mbledhjen e datës 17.06.2013, me pjesëmarrjen e:
Lefterije 
Luzi (Lleshi) -



Kryetare
Hysen

OSMANAJ-



Anëtar

Klement
ZGURI-



Anëtar

Vera

SHTJEFNI-



Anëtar

Shqyrtoi çështjen me:

OBJEKT:            
Për zbatimin e numërimit me dorë të votave në zonën zgjedhore Qarku Fier
BAZË LIGJORE: 
Neni 21/2, pika 3, neni 23, pika 1, germa “a”, shtojca II, seksioni 3, pika 2, i Ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

VËREN
Komisioni Qendror i Zgjedhjeve, në zbatim të nenit 179/1, të Ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, ka detyrimin të zbatojë  përdorimin e teknologjisë së re  informative për sistemin e numërimit elektronik të votave. Në zbatim të dispozitës së sipërcituar KQZ me vendimin nr. 23, datë 27.12.2012 “Për përcaktimin e procedurës prokuruese që do të përdoret për përzgjedhjen e shoqërive që do të realizojnë projektin SEN, në zgjedhjet për Kuvendin e Shqipërisë, të datës 23 qershor 2013” dhe filloi menjëherë procedurën për përzgjedhjen e shoqërisë e cila do të zbatonte këtë projekt. Në përfundim të procedurave prokuruese u përzgjodh për zbatimin e projektit të sistemit të numërimit elektronik te votave shoqëria Indra. Në përfundim të negociatave ndermjet Shoqërisë Indra dhe grupit të punës të KQZ-së, u lidh dhe kontrata me nr.26/22, datë 16.03.2013.
Në pikën 9 në Rubriken “Zgjidhja e kontratës”, gërmat d) dhe e) të kontratës eshte percaktuar qe:  

“ d. Në rastin kur KQZ modifikon në mënyrë thelbesore kushtet teknike të kontratës, Indra do mund  të përfundojë këtë kontratë me efekt të menjëhershëm, pa pasur asnjë lloj përgjegjësie. KQZ do ti paguajë Indrës të gjitha shpenzimet e kryera nga kompania, deri në datën e përfundimit”.

“e. Modifikimi i dizenjos së fletës do të kuptohet si ndryshim thelbësor i kontratës kur, përfshihet kërkesa për të inkorporuar/shtuar më shumë parti/subjekte  se maksimumi për të cilën është dizenjuar  (42),  apo ndryshimin e orientimit të saj ( portret),  etj,  modelin e fletës së votimit të miratuar po e bashkangjisim në aneksin nr 4”. 
KQZ me vendimin nr. 23, datë 05.02.2013 “Për miratimin e modelit dhe specifikimeve teknike te fletes së votimit për zgjedhjet për Kuvendin 2013” dhe me vendimin nr. 175, datë 08.03.2013 “Për miratimin e modelit dhe specifikimeve teknike të fletëve të votimit, për zonën zgjedhore Qarku Fier, për zgjedhjet për Kuvendin të vitit 2013” miratoi modelin dhe specifikimet teknike te fletës së votimit. Sipas vendimeve të sipërcituara fleta e votimit do te jete e formatit portret e cila mund të permbaje makimalisht deri ne 42 subjekte zgjedhore. Nga adminitrata e KQZ u paraqiten për miratim dy modele të fletës së votimit një në formatin portret e cila mund te përmbaje deri ne 42 subjekte zgjedhore dhe tjetra në formatin landscape e cila mund te përmbante deri në 66. KQZ nisur nga historiku i rregjistrimit të subjekteve zgjedhore në zgjedhjet e mëparëshme si dhe nga kërkesa e partive politike, miratoi këtë model të fletës së votimit. Grupi i punës i cili kishte bërë negociatatme shoqërinë Indra vuri ne dukje faktin se shoqëria Indra menjehere pas miratimit të modelit dhe specifikimeve teknike te fletës së votimit do të fillonte me pergatitjen e Sistemit Elektronik të Numërimit dhe  softeve përkatëse për leximin e fletës së votimit,  të cilat kanë rëndësinë thelbesore për realizimin e projektit. Pas kësaj procedure ashtu sikunder eshte pasqyruar edhe ne kontratë, modeli dhe specifikimet e fletës së votimit për zonën zgjedhore Qarku Fier, nuk mund te ndryshojnë më. Modifikimi i tyre përbën ndryshim të kushteve thelbësore të kontratës dhe shoqeria do të kërkojë zgjidhjen e parakohshme të saj, 
Në përfundim të procesit të regjistrimit të listave shumemërore nga partitë politike, koalicioneve dhe kandidatëve të propozuar nga zgjedhësit rezultoi se numri i tyre ishte më i madh se në zgjedhjet e kaluara (66 parti politike dhe në dy zona zgjedhore Qarku Fier dhe Vlorë ka dhe një kandidat të mbështetur nga zgjedhesit). Me qëllim për të ndihmuar KQZ-në në rrethanat konkrete të krijuara, Kompania Indra me shkresën nr.26/29 prot, datë 07.05.2013, paraqet një alternativë fletë votimi që pranon deri në 66 parti dhe që është bazuar në dizenjimin e fletës së votimin landscape të prezantuar në fillim të projektit. Sipas kompanise Indra,  KQZ duhet të miratojë këtë model flete votimi për Zonën Zgjedhore Qarku Fier detyrimisht deri më datë 8 Maj. Gje e cila ishte e pamundur pasi procesi i miratimit et listave shumemërore përfundonte më datë 14 maj.
KQZ me vendmin nr.446, datë 20.05.2013 “Për disa ndryshime në vendimin e KQZ-së nr. 23, datë 05.02.2013 ndryshoi disa specifikime të modelit të fletës së votimit për tu përshtatur me numrin e subjekteve zgjedhore që do të marrin pjesë në zgjedhje.
Grupi i punes vazhdoi negociatat me shoqerine INDRA, duke i kerkuar mundësinë e modifikimit të softëare, sipas ndryshimeve të bëra në specifikimet teknike te fletes se votimit te miratuar nga KQZ me vendimin nr.446, datë 20.05.2013 “Për disa ndryshime në vendimin e KQZ-së nr. 23, datë 05.02.2013. Pergjigja me shkresën nr.30.05.2013, nga ana e shoqerise theksonte faktin se nuk ka kohë të mjaftueshme për të implementuar këtë dizenjim në sistemin e numërimit elektronik dhe zhvillimin e veprimtarive logjistike të lidhura me procesin. Gjithashtu kompania konstaton se jemi para gjendjes te perfundimit te parakohshem te kontrates, sipas percaktimeve te rubrikes 9.
Ndryshimet e specifikimeve te fletës së votimit ku më kryesorja është gjatësia e fletës së votimit, përbën ndryshim thelbësor të kushteve të kontratës, dhe në kohen kur jemi vetëm 6 ditë përpara datë së zgjedhjeve shoqëria Indra nuk mund të përshtas më Sistemin Elektronik të Numërimit dhe softet përkatëse  me ndryshimet e madhësisë së fletës së votimi. Në këto kushte kontrata me Shoqërinë Indra me objekt realizimin e projektit të sistemit elektronik të numërimit në Zonën Zgjedhore Qarku Fier në mbështetje të rubrikës 9, pika d dhe e të saj perfundon në mënyrë të parakohshme.
PËR KËTO ARSYE

Komisioni Qendror i Zgjedhjeve, mbështetur në nenin 21/2, pika 3, nenin 23, pika 1, germa “a”, shtojca II, seksioni 3, pika 2, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D O S I
Zbatimin e numërimit me dorë të votave në Zonën Zgjedhore, Qarku Fier në zgjedhjet për Kuvendin të datës 23.06.2013
Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 ditëve, nga shpallja e tij.

Lefterije 
LUZI (LLESHI) -

Kryetare
Hysen 
OSMANAJ-

          Anëtar

Klement 
ZGURI-

        
Anëtar

Vera 

SHTJEFNI-
                     Anëtare

